
THE NATURAL-PHILOSOPHICAL FOUNDATIONS OF AL-BIRUNI’S NATURAL-SCIENCE RESEARCH:
NATURE AS A CONTINUOUSLY CHANGING SYSTEM
Annotation

The article examines al-Biruni’s works on geodesy, mineralogy, India and astronomy (“Geodesy”, “Mineralogy”, “India”, “al-
Qanun al-Mas‘udi”) as the empirical foundation of his natural philosophy. Using source analysis, historical-philosophical
reconstruction and a retrospectively applied synergetic framework, it shows that Biruni’s image of nature as a continuously
changing whole — land and sea exchanging places, every thing having its term, rivers shifting their beds — was generalised from
observation, measurement and verification rather than deduced from authority. His approach to measuring the Earth, his criteria
for describing minerals and specific gravity, and his cautious treatment of Indian views on the Earth’s rotation are analysed as
stages of one method in which empirical data and philosophical generalisation are mutually conditioned.

Key words: Al-Biruni, natural philosophy, natural science, observation, measurement, verification, geodesy, mineralogy, specific
gravity, Earth’s rotation, changing nature, synergetics.

HATYPOUJIOCO®PCKHUE OCHOBAHUSI ECTECTBEHHOHAYYHbBIX UCCJIEJOBAHMI BEPYHM: IIPUPOJIA
KAK HETTIPEPBIBHO U3MEHSAIOIIAACA CUCTEMA
AHHOTALHSA

B cratee reomesnmueckue, MUHEpANOTHYECKHe, HHIOJOTMYECKHE W acTpoHOMHUeckne counHeHHs bepynu («I'eonesms»,
«Munepanorust», «uaus», «Kanon Mac‘yna») paccMaTpuBaroTCs Kak SMIUpHUYEcKasi OCHOBa ero Hatypduiocopun. Ha ocHoBe
HCTOYHUKOBETYECKOTO aHAIIN3a, HCTOPUKO-(PHI0cO(CKOIT pEKOHCTPYKINH U PETPOCHEKTHBHO IIPUMEHAEMOT0 CHHEPTeTHYECKOTO
MOAXO0/1a MOKA3aHO, YTO NMPEACTABICHUE MBICIHUTENSI O IPHPOAE KaK O HEIPEPHIBHO M3MEHSIONIEMCS LIEJIOM — Cylla M Mope
MEHSIOTCSI MECTaMH, BCSAKas BEIIb MMEET CBOI CPOK, pEKH MEHSIOT pyciia — ObUI0 0000LICeHO M3 HAONIONCHUS, U3MEPEHHS U
MPOBEPKH, a HE BBIBEACHO U3 aBTopuTeTa. Croco0® m3MepeHus 3eMilH, KpPUTEePUH ONMCAaHWS MHUHEPalIoB M YAEIFHOTO Beca,
OCTOPO’KHAsI OLIEHKA WHIMHMCKWX B3IUI0OB HA BpalleHWe 3eMIIM aHAIM3HPYIOTCS KaK STalbl €AMHOTO METOAa, B KOTOPOM
SMIHPHYECKUE TaHHbIE U pritocodckoe 0600IIeHne B3aUMHO 00YCIOBICHBI.

KiroueBbie cioBa: bepynu, Harypdunocodus, ecrecTBo3HaHNE, HAONIIOJEHHE, H3MEPEHNE, IPOBEPKa, I'e01e3Hs, MUHEPAJIOTH,
YIeTbHBIN BEC, BpaleHne 3eMiIH, U3MEHYUBOCTh MPUPOJIBI, CHHEPTETHKA.

BERUNIY TABIATSHUNOSLIK TADQIQOTLARINING NATURFALSAFIY ASOSLARI: TABIAT UZLUKSIZ
O‘ZGARUVCHI TIZIM SIFATIDA
Annotatsiya

Magolada Beruniyning “Geodeziya”, “Mineralogiya”, “Hindiston” va “Qonuni Mas’udiy” asarlaridagi tabiatshunoslik tadqgiqotlari
uning naturfalsafasining empirik asosi sifatida tahlil gilinadi. Manbashunoslik tahlili, tarixiy-falsafiy rekonstruksiya va retrospektiv
go‘llanadigan sinergetik yondashuv asosida mutafakkirning tabiatni uzluksiz o‘zgaruvchi yaxlitlik — quruqlik va dengizning o‘rin
almashishi, har bir narsaning o‘z muddatiga egaligi, daryolarning o‘zan o‘zgartirishi — sifatida tasavvur etishi nufuzli matnlardan
emas, kuzatish, o‘lchash va tekshirishdan umumlashtirilgani asoslanadi. Yer o‘lchamini aniqlash usuli, minerallarni tavsiflash
mezonlari va solishtirma og‘irlik, Yerning aylanishi hagidagi hind qarashlariga ehtiyotkor munosabat empirik ma’lumot va falsafiy
umumlashma bir-birini shartlaydigan yagona metodning bosqichlari sifatida ko‘rib chiqiladi.

Kalit so‘zlari: Beruniy, naturfalsafa, tabiatshunoslik, kuzatish, o‘Ichash, tekshirish, geodeziya, mineralogiya, solishtirma og‘irlik,
Yerning aylanishi, o‘zgaruvchan tabiat, sinergetika.

Kirish.  Beruniyning geodeziya, mineralogiya, Beruniyning tabiatshunoslik tadgiqotlari uning tabiatni

astronomiya va geografiya sohasidagi yutuqlari keng ma’lum.
Biroq ular ko‘pincha alohida fanlar tarixining dalillari sifatida,
uning tabiat hagidagi falsafiy garashlari esa bu dalillardan
ajratilgan holda o‘rganiladi. Natijada naturfalsafa va
tabiatshunoslik  o‘rtasidagi ichki bog‘liglik - ya’'ni
mutafakkirning tabiat hagidagi umumiy xulosalari ganday
empirik material asosida va ganday usul bilan shakllangani —
ochiq masala bo‘lib qolmoqda. Ayni paytda “Geodeziya” [3],
“Mineralogiya” [4], “Hindiston” [5] va “Qonuni Mas’udiy” [6]
kabi asarlarda tabiatning o‘zgaruvchanligi  hagidagi
mulohazalar aniq kuzatuv va o‘Ichovlar bilan yonma-yon bayon
etilgan.

uzluksiz o‘zgaruvchi tizim sifatida tushunishiga qay darajada
empirik asos bo‘lgan va bu bog‘lanish qanday metod orqali
ta’minlangan? Farazimizga ko‘ra, Beruniy naturfalsafasidagi
“o‘zgaruvchan tabiat” g‘oyasi spekulyativ tarzda oldindan
gabul gilingan agida emas, balki geologik, geodezik va
mineralogik kuzatuvlarni umumlashtirish natijasidir; kuzatish,
o‘Ichash va tekshirishdan iborat metod esa empirik ma’lumot
bilan falsafiy xulosa o‘rtasidagi bog‘lovchi bo‘g‘in vazifasini
bajaradi.

Mavzuga oid adabiyotlar tahlili. Mavzuga oid
adabiyotlarni uch guruhga ajratish mumkin. Birinchi guruhni
Beruniyning alohida fanlar tarixidagi o‘rnini yoritgan

tadgiqotlar tashkil etadi. 1.Yu. Krachkovskiy olimning
geografiya tarixidagi rolini [7], A.M. Belenitskiy va G.G.
Lemmlein uning mineralogik ma’lumotlarini [8; 9] tahlil
gilgan. G.P. Matvievskaya Beruniyning joylarning uzogligini
aniglashda taklif etgan metodi, geografik kengligi va oraliq
masofasi ma’lum bo‘lgan joylarning uzoqlik farqini topishga
asoslanib, ungacha mavjud usullardan ancha mukammal
bo‘lganini ko‘rsatgan [10]. Q. Norxo‘jaev mutafakkirning
geodeziyaga doir ishlarini, jumladan Yer o‘lchamini aniqlash
bo‘yicha kuzatuvlarini batafsil yoritgan [11]. Bu ishlarda
faktlarning naturfalsafiy mazmuni maxsus tahlil predmeti
bo‘Imagan.

Ikkinchi guruh Beruniyning tabiiy-ilmiy garashlarini
falsafiy umumlashtirishga garatilgan tadgiqotlardir. R. Nosirov
olimning quruglik gismlari harakati va Yerning umumiy
harakatda bo‘lishi haqidagi xulosalarini [12], shuningdek,
kuzatuv muammosini Ibn Sino qgarashlari bilan giyosan [13]
o‘rgangan. G°‘. Umarov Beruniy merosini N. Kopernik va
hozirgi zamon fani bilan giyosiy tahlil qgilgan [14], S.U.
Karimova uning kimyoviy qarashlari va solishtirma og‘irlik
bo‘yicha ishlarini Markaziy Osiyo kimyosi tarixi kontekstida
ko‘rib chigqan [15]. P.G. Bulgakov esa olim asarlarining
yaratilish tarixi va xronologiyasini tiklagan [16]. Bu
tadqiqotlarda g‘oyalar asosan dialektik-materialistik paradigma
doirasida talgin gilingan.

Uchinchi guruhni sinergetik metodologiyaga oid ishlar
tashkil etadi. 1. Prigojin va |. Stengers muvozanatdan uzoq
ochiq tizimlarda “tartibsizlikdan tartib” paydo bo‘lishi haqidagi
konsepsiyani [17], E.N. Knyazeva va S.P. Kurdyumov
murakkab tizimlar evolyutsiyasining nochiziqliligi g‘oyasini
[18] asoslagan; o‘zbek falsafasida sinergetika kategoriyalari
B.O. To‘raev va hammualliflar tomonidan tizimlashtirilgan
[19]. Birog bu metodologiya Beruniyning aynan
tabiatshunoslik tadgiqotlari bilan naturfalsafiy xulosalari
o‘rtasidagi bog‘lanishni tahlil etishga hali yetarli tatbiq
etilmagan.

Tadgigot metodologiyasi. Tadgiqgot uch bosgichda
olib borildi. Birinchi bosgichda manbashunoslik tahlili
yordamida “Geodeziya”, “Mineralogiya”, “Hindiston” va
“Qonuni  Mas’udiy” asarlaridan tabiat hodisalarining
o‘zgarishi, Yer shakli va harakati, minerallarni tavsiflash
hamda o‘lchash usullariga oid parchalar ajratildi. Ikkinchi
bosgichda tarixiy-falsafiy rekonstruksiya orgali har bir
parchada empirik dalil, qo‘llangan usul va undan chiqarilgan
umumiy xulosa farglandi. Uchinchi bosgichda giyosiy-tanqidiy
tahlil yordamida Beruniy xulosalari uning o‘tmishdoshlari va
hind astronomlari garashlari bilan solishtirildi.

Talgin  bosgichida sinergetika kategoriyalaridan
foydalanildi. Ta’kidlash lozimki, “ochiq tizim”, “fluktuatsiya”,
“bifurkatsiya”, “attraktor”, “o‘z-o‘zini tashkil etish” va
“entropiya” tushunchalari Beruniyning 0z nazariyasi sifatida
emas, balki fagat tadqigotchining retrospektiv tahlil vositasi
sifatida qo‘llanadi. XI asr olimi o‘z davrining “tabiat”,
“o‘zgarish”, “muddat” kabi tushunchalari bilan fikr yuritgan,
sinergetik til esa ularni mazmunan giyoslashga xizmat giladi,
xolos. Bunda Beruniy fikrlarini zamonaviy nazariyalarning
“tayyor shakli” deb e’lon qilishdan, masalan, uning Yer
harakati hagidagi mulohazalarini geliotsentrik ta’limot bilan
tenglashtirishdan ongli ravishda voz kechildi.

Tahlil va natijalar. Beruniy  tabiatning
o‘zgaruvchanligi haqidagi xulosaga, avvalo, Yer yuzasining
tarixiga oid kuzatuvlar orgali keladi. U Jurjon va Xorazm
oralig‘idagi cho‘lda uchraydigan, “baliq quloglari” deb
ataluvchi gotgan toshlarni bu hududlar gachonlardir suv ostida
bo‘lganining dalili sifatida izohlaydi. Shu kabi kuzatuvlar
asosida olim dengiz o‘rnini quruqlik, quruqlik o‘rnini esa
dengiz egallaganini, bu hodisalar odam paydo bo‘lishidan

oldingi noma’lum uzoq davr mobaynida bosqichma-bosgich,
“qismdan-qismga o‘tish” yo‘li bilan kechganini yozadi [3].
Gidrogeografiyada ham u xuddi shu mantigga amal giladi:
Amudaryo o‘zanining tarixiy o‘zgarishi va Orol dengizining
paydo bo‘lishi hagidagi mulohazalari [3] daryo va havzalarni
o‘zgarmas emas, tarixiy shakllanib boradigan ob’ektlar sifatida
ko‘rsatadi. R. Nosirovning qayd etishicha, Beruniy quruqlik
gismlarining uzoq davom etgan miqdor va sifat jarayonlari
natijasida siljishi Yerning og‘irlik markazini ham o‘zgartirishi
kerak, degan mulohaza orgali Yerning umumiy harakatda
bo‘lishi zarurligi haqidagi xulosaga keladi [12].

Muhimi, Beruniy bu jarayonlarning mexanizmi
noma’lumligini tan oladi va ularning davomiyligi insoniyat
tarixi bilan giyoslab bo‘lmas darajada uzoq ekanini ta’kidlaydi.
Dunyoning paydo bo‘lishi masalasida ham u xuddi shunday
ehtiyotkorlikni namoyon etadi: “Biz dunyoning paydo bo‘lish
holatini to‘liq tasavvur ham qila olmaymiz”, biroq tuproq, qum
va toshlardan hosil bo‘lgan tog‘larning qanday paydo
bo‘lganini mavjud faktlar asosida hisoblash imkoni bor [3].
Demak, kuzatiladigan jarayonlar bilim ob’ekti, kuzatuvdan
tashqaridagi “mutlaq boshlanish” esa ehtimoliy hukm doirasida
goldiriladi. Bunday qgarashlarni keyinchalik A. Vegener ilgari
surgan materiklar siljishi gipotezasi bilan giyoslash mumkin,
ammo ular plitalar tektonikasining tayyor shakli emas, balki
tabiatning uzoq muddatli o‘zgaruvchanligini anglashga
qaratilgan tarixiy-ilmiy kuzatuvlardir.

Ana shu kuzatuvlardan Beruniy umumiy naturfalsafiy
tamoyilni chiqaradi: tabiatdagi har bir narsaning o‘z muddati
bor, har ganday barqgarorlik vagtinchalikdir. U yozadi:
“Shunday va shunga o‘xshash narsalarga faqat ma’lum qisqa
vaqt ajratilgan; vaqt poyoniga yetgach parchalanish yuz beradi
va nima yashil bo‘lgan bo‘lsa, sarg‘ayadi, nima suvli bo‘lgan
bo‘lsa, qurib qovjiraydi” [3]. Bu tamoyil o‘zgarish tezligining
tabaqalanishi bilan to‘ldiriladi: “Hayvonlar o‘simliklarga
qaraganda tezroq, o‘simliklar esa minerallarga nisbatan tezrog
chiriydi” [3]. Retrospektiv o‘qishda bu tasavvur tabiatni muhit
bilan doimiy almashinuvdagi ochiq tizim sifatida ko‘rsatadi:
bargarorlik unda holat emas, balki jarayonning nisbatan uzoq
davom etadigan bosgichi, turli darajadagi tuzilmalar esa turli
tezlikda o‘zgaruvchi quyi tizimlardir.

Ikkinchi yo‘nalish — Yer shakli va o‘Ichamini aniglash.
Beruniy Yerning sharsimonligini bir nechta mustaqil kuzatuv
bilan asoslaydi: jism soyasining shakli jismning o‘z shakliga
mos kelishi (moychiroq bilan yoritilgan narsa soyasi misolida),
tog* cho‘qqisida, o‘rtasida va etagida yoqilgan gulxanlarning
yo‘lovchiga  ketma-ket  ko‘rinishi,  dengizda  kema
qurilmalarining kema tanasidan oldin ko‘rinishi shular
jumlasidandir [20]. Sharsimonlik bilan iglim farglari ham
bog‘lanadi: “yerning yumaloq bo‘lmaganida odamlar
yashaydigan joylar kenglamasi jo‘g‘rofiy mantaqalarga
ajralmas edi; yoz va qish, kunduz va tunning farqi bo‘lmas edi”
[3]. Olim har bir joyda jismlarning Yer markaziga tortilishini
ham qayd etib, og‘irroq jism va unsurlar markazga tomon
siljishi, yengillari esa undan uzoqlashishini ta’kidlaydi [12].

Uchinchi yo‘nalish — mineralogiya. “Mineralogiya”da
Beruniy toshlarni o‘tmishdoshlaridagi tartibsiz bayondan farqli
ravishda muayyan tasnif asosida tavsiflaydi. Asosiy aniglovchi
belgi sifatida qattiqlik olinadi, rang, shaffoflik, ba’zan ta’m va
olovdagi reaksiya ham hisobga olinadi; minerallarning turli
tillardagi nomlari, konlarning geografik o‘rni va geologik
tavsifi keltiriladi. Olim toshlar yer tagida xuddi kristall qavatlari
kabi paydo bo‘lib o‘sadi, deb hisoblaydi, ya’ni minerallar ham
o‘zgarish va shakllanish jarayonidan chetda emas [4]. S.U.
Karimova Beruniy metallar va ma’danlarning solishtirma
og‘irligini o‘Ichab, ularni tasniflashda bu usulni qo‘llaganini,
suyuqliklarning solishtirma og‘irligini esa o°zi yasagan asbob
yordamida aniqlaganini ta’kidlaydi [21]. Solishtirma og‘irlik

bilan moddaning xossalari o‘rtasidagi bog‘liqlik g‘oyasi [15]
sifat farqlarini miqdoriy o‘lchov orqali tushuntirishga intilishni
bildiradi. Shu bilan birga, olim alkimyoning metallar
transmutatsiyasi hagidagi asosiy tezisiga doimo tangidiy
munosabatda bo‘lgan [21].

Mineralogik bilimlar Beruniyda xurofotni tangid qilish
vositasiga ham aylanadi. Toshlar yordamida do‘l bulutlarini
targatish yoki yomg‘ir chaqirish mumkin, degan e’tiqodni u
“hodisalarning haqiqiy sababini bilmovchilar uchun bir vajdir”
deb baholaydi [4], o‘tmishdoshlaridan birini esa kitobiga afsun
va avrash duolarini kiritib, uning gimmatini tushirganlikda
ayblaydi [4]. Shu tariga tekshirib bo‘Imaydigan sabablar tabiat
tushuntirishidan chigariladi. Beruniy ish uslubining shiori
sifatida  keltiriladigan “O‘zim tekshirib ko‘rmaguncha
ishonmayman” degan so‘z ana shu tamoyilning qisqa
ifodasidir; “sinash va tekshirish orqali xulosa chiqarish” uning
tadgiqot usulining asosini tashkil etgan [11].

To‘rtinchi yo‘nalish — Yerning harakati masalasi.
“Hindiston”da Beruniy Braxmaguptaning “Birinchi harakat,
ya’'ni sharqdan g‘arbga harakat ekvatorga emas, balki yerning
o‘ziga tegishlidir” degan fikrini [5] va Varahamihiraning bunga
e’tirozini — agar shunday bo‘lsa, qush o‘z uyasiga qaytib kelmas
edi, degan dalilini keltiradi [5]. Pulisa haqida so‘z yuritib, olim
Yer o‘qi tushunchasi mavjud o‘qning in’ikosi emas, balki ilmiy
qo‘llash qulayligi uchun o‘ylab topilgan obrazli tushuncha
ekanini ko‘rsatadi va hind olimlari fikrlarini buzib talqin

qilishga qarshi chiqadi [22]. Beruniyning o‘z pozitsiyasi
ehtiyotkor: Yerning harakatsizligi astronomiyaning
boshlang‘ich hagiqatlaridan biri sifatida tan olinsa-da, u bu
sohada hal gilinishi giyin gumonli masalalar borligini, Yerning
aylanma harakati astronomik hodisalarga zid emasligini
ta’kidlaydi. Olimning qayd etishicha, bu masala ko‘plab
gumonlarni yuzaga keltirgan va uning yechimi bizgacha yetib
kelmagan “Miftah ilm al-hay’a” asarida bayon gilingan [3].
Matematik jihatdan Yer harakati ham, uning tinch holati ham
bir xil natija berishini ko‘rsatish masalani kuzatuv va hisob-
kitob doirasiga ko‘chiradi; bu geliotsentrizmni e’lon qilish
emas, balki ragobatdosh farazlarni ochiq qoldiradigan ilmiy
halollik namunasidir.

Xulosa va takliflar. Birinchidan, Beruniyning
“Geodeziya”, “Mineralogiya”, “Hindiston” va “Qonuni
Mas’udiy” asarlaridagi tabiatshunoslik tadgiqotlari uning
naturfalsafasining empirik poydevorini tashkil etadi: tabiatni
uzluksiz o‘zgaruvchi yaxlitlik sifatida tushunish quruglik va
dengizning o‘rin almashishi, daryo o‘zanlarining o‘zgarishi va
tabiiy jismlarning turli tezlikda yemirilishi hagidagi
kuzatuvlardan umumlashtirilgan. Ikkinchidan, “har bir
narsaning o°‘z muddati bor” tamoyili Beruniyda barqarorlikni
vaqtinchalik holat sifatida talqin qilishga olib keladi;
retrospektiv sinergetik o‘qishda bu tabiatni ochiq, tarixan
rivojlanuvchi tizim sifatida ko‘rishga mos keladi.

